ჯანდაცვის ანგარიშების სისტემის დანერგვა

2007 წლიდან სამინისტრო ყოველწლიურად ამზადებს ჯანდაცვის ეროვნულ ანგარიშებს,  რომელის შედეგები განთავსებულია, როგორც სამინისტროს, ისე ჯანმთელობის მსოფლიო ორგანზიაციის და მსოფლიო ბანკის ვებ გვერდზე. 
2011 წლიდან, მსოფლიოს მასშტაბით, აქტიურად ინერგება ჯანდაცვის ანგარიშების სისტემა, რომლის მიზანია გადაწყვეტილების მიმღებისთვის სარწმუნო მტკიცებულებების მიწოდება ჯანმრთელობის სფეროში მოხმარებისა და დანახარჯების შესახებ.
ჯანდაცვის ანგარიშების სისტემის მომზადების მეთოდოლოგია მოწონებულია ჯანმრთელობის მსოფლიო ორგანიზაციის, მსოფლიო ბანკის და შიდსის, ტუბერკულოზისა და მალარიის წინააღმდეგ ბრძოლის გლობალური ფონდის ექსპერტების მიერ.  
საქართველოს მთავრობის 2019 წლის 7 თებერვლის N32 დადგენილებით, უკვე სამინისტროს ვალდებულებაა ჯანმრთელობის ანგარიშის სისტემის (SHA) დანერგვა და რუტინული წარმოება. 
აღნიშნულის გამო, ჯანმრთელობის მსოფლიო ორგანიზაციის ევროპის რეგიონის ბარსელონას ოფისი დაეხმარება სამინისტროს ჯანდაცვის ანგარიშების შემუშავებასა და  დანერგვაში, რომელიც გულისხმობს მონაცემთა ინვენტარიზაციას, წყაროების იდენტიფიცირებას, მონაცემთა დამუშავებასა და გადამოწმებას. 
ჯანდაცვის სისტემის ოთხი ფუნქციიდან ერთ-ერთია ჯანდაცვის სისტემის დაფინანსება, რომელზედაც დამოკიდებულია მოსახლეობის ჯანმრთელობის სტატუსი, სოციალური კეთილდღეობის გაუმჯობესება და სამედიცინო მომსახურებაზე გარანტირებული და თანასწორუფლებიანი ხელმისაწვდომობა, შედეგად კი  მომხმარებლის კმაყოფილების ზრდა. 
სწორედ აღნიშნულმა განაპირობა ჯანდაცვაზე პირდაპირი თუ არაპირდაპირი დანახარჯების მქონე დაწესებულებებთან თუ უწყებებთან შეხვედრა, რათა  მოგეწოდოთ ინფორმაცია ჯანდაცვის ანგარიშებისა და მისი მნიშვნელობის შესახებ, ანგარიშების შემუშავებისთვის საჭირო მონაცემების და მათი დეტალიზაციის შესახებ.
ჯანდაცვის ანგარიშების სისტემის შედეგები სამინისტროს დაეხმარება, რათა შეაფასოს ქვეყანაში ჯანდაცვაზე რეალური ეროვნული დანახარჯები და დაგეგმოს ქვეყნის ჯანდაცვის სისტემის განვითარებისთვის საჭირო რესურსების მოცულობა. ისევე როგორც, მოახდინოს სექტორში მიმდინარე რეფორმის შედეგების მონიტორინგი და შეაფასოს მათი ეფექტურობა და ეფექტიოანობა.

